
  S4H Privacy Notice_Somali 
 

 

 
 

Ogeysiiska Qarsoodiga Macluumaadka – Smart4Hearing  
 
Ujeedo 
 
Ogeysiiskan qarsoodiga macluumaadka ah ayaa qeexaya sida macluumaadka 
shakhsiyeed looga baaraandegi doono gudaha adeegga Smart4Hearing (S4H), 
ujeeddooyinka bixinta Barnaamijka Baarista Maqalka Dhallaanka ee Waqooyiga 
Ireland.  
 
Barnaamijka Baadhista Maqalka Dhallanka (NHSP) waxa uu dhammaan dhallaanka 
dhowaan ku dhashay Waqooyiga Ireland u fidiyaa baadhista maqalka isla markiiba 
kadib dhalashada. Ujeedada barnaamijku waa in goor hore la aqoonsado dhallaanka 
ku dhasha maqal la'aanta carruurnimada ee joogtada ah (PCHI), si loogu oggolaado 
wax ka qabad waqti wanaagsan ah iyo natiijooyinka la wanaajiyey. 
 
Waa maxay shuruudaha ka qaybgalka barnaamijka?  
 
Kuwa leh mas'uuliyadda waalidnimo waa inay bixiyaan ogolaansho si ilmahoodu uga 
qaybqaato NHSP.  
 

Baarista maqalka ee dhallaanka ayaa lagula talinayaa ilmahaaga; si kastaba ha 
ahaatee waxaad la xidhiidhi kartaa Iskuduwaha Baarista Maqalka Dhallanka ee HSC 
Trust wakhti kasta si aad uga noqoto ogolaanshahaaga, adigoo isticmaalaya 
macluumaadka xidhiidhka soo socda:  
https://www.publichealth.hscni.net/sites/default/files/2023-
01/Contact%20details%20for%20Screening%20Offices_Apr22.pdf  
 
Maxaa xog ah oo la ururiyaa? 
 
Waxaan aruurineynaa kaliya macluumaadka aan u baahanahay, si aan u bixino, u 
maamulno oo aan u xaqiijino tayada barnaamijka.  Macluumaadkaas waxaa ku jiri 
doona, tusaale ahaan, magaca ilmahaaga, taariikhda dhalashada, jinsiga, 
caafimaadka iyo daryeelka ama lambarka isbitaalka, cinwaanka iyo magacaaga iyo 
macluumaadkaaga xiriirka. Waxa kale oo aanu ururin doonaa xogta la xidhiidha 
caafimaadka oo ay ku jiraan natiijooyinka baadhista maqalka ee ilmahaaga, 
foomamka hirarka, gudbinta iyo macluumaadka ogaanshaha. 
 
Xageed ka heshaa xogtayda/xogta gaarka ah ee ilmahayga? 
 
Wax yar kadib dhalashada, xogta dhammaan dhallaanka ku dhashay Waqooyiga 
Ireland waxaa la geliyaa Nidaamka Dhalmada ee Waqooyiga Ireland (NIMATS). 
Waqtigan xaadirka ah, qeyb xog-bixineed oo nidaamkan ka mid ah ayaa si toos ah 
macluumaadka tirakoobka usoo gelinaysa Nidaamka Caafimaadka Carruurta (CHS), 

kaas oo sidoo kale ka kooban faahfaahinta ilmo kasta oo u soo guura Waqooyiga 
Ireland oo meel kale ka yimid. 'xog-bixinta diiwaan-gelinta' waxay si joogto ah xogtan 
uga soo rogtaa CHS una gudbisaa S4H (oo leh is-dhexgal elektaroonig ah). 
 
Ma la wadaagtaa xogtayda/xogta gaarka ah ee ilmahayga cid kale? 
 
Haa. Si ay nooga caawiso inaan daryeelka iyo adeega ugu fiican idin siino adiga iyo 
ilmahaaga, waxa laga yaabaa inaan u baahanahay inaan macluumaadkaaga la 
wadaagno hay'adaha kale ee daryeelka caafimaadka sida Kooxda Qorshaynta 
Istaraatiijiga ah iyo Kooxda Waxqabadka (oo hore u ahaan jiray Guddiga Daryeelka 
Caafimaadka iyo Bulshada), si aan u ogeysiino horumarka adeega, GP-yada , 
Caafimaadka Booqdayaasha iyo xirfadlayaasha kale ee khuseeya. 
 
Maxaad uga shaqeynaysaa macluumaadkayga/macluumaadka gaarka ah ee 
ilmahayga? 
 
Xogta ayaa la ururin doonaa si loo bixiyo oo loo dhammaystiro baadhista maqalka 
dhallaanka, iyadoo la raacayo shuruucda iyo shuruudaha maamulka.   
 
Si loo taageero kormeerka waxqabadka barnaamijka, hubinta tayada barnaamijka 
iyo kormeerka u hoggaansanaanta heerarka qaranka lagu heshiiyey, S4H waxay 
hayn doontaa xogta dhammaan dhallaanka u qalma barnaamijka (sida dhammaan 
dhallaanka ku dhashay, degan, ama u soo guuray NI. ilaa 182 maalmood) iyo kuwa 
leh mas'uuliyadda waalidnimo.  

S4H, sidaas darteed, waxay hayn doontaa xogta dhammaan kuwa la siiyo 
baaritaanka maqalka ee dhallaanka; iyo sidoo kale kuwa ka qaybqaata, diida, ka 
noqda, dib u dhigay ama 'aan ka qaybgalin' baaritaanka maqalka ee dhallaanka. 

Shuruudaha ka shaqeynta macluumaadka  
 
Si aan u awoodno inaan ka shaqeyno macluumaadkaaga shakhsiyeed waxaa 
nalooga baahan yahay inaan haysanno sal sharci ah oo sidaas lagu sameeyo. 
Sharcinimada habraaca waxaa go'aamiya xeerarka EU GDPR  

• Qodobka 6(1)(e) Hawsha guud oo odhanaysa ‘ka shaqaynta  macluumaadka 

waxay lama huraan u tahay gudashada hawl loo qabanayo danta guud ama 

ku dhaqanka awooda rasmiga ah ee loo igmaday maamulaha’.  

• Qodobka 9(2)(h) ka shaqeynta macluumaadka waxay lagama maarmaan u 

tahay ujeedooyinka daawada kahortaga ah, bixinta caafimaadka ama 

daryeelka bulshada ama daaweynta ama maaraynta nidaamka caafimaadka 

ama daryeelka bulshada  

Miyaad u gudbisaa xogtayda/xogta gaarka ah ee ilmahayga waddamo kale? 
 
Haa. Xogta la xidhiidha barnaamijka waxa lala wadaagi karaa xirfadlayaasha 
caafimaadka ee ku habboon, tusaale ahaan Jamhuuriyadda Ireland (RoI) ama 
waddan kale oo UK ah, marka baadhista maqalka dhallaanka aan weli la 
dhammaystirin ama marka dabagal loo baahan yahay. Tusaale ahaan, haddii uu 
ilmuhu ku dhashay Waqooyiga Ireland laakiin uu deggan yahay RoI.   

La wadaagista xogta ee wadan kale oo UK ah ama RoI waxa ay dhici doontaa oo 
kaliya markii ay khasab tahay, si loo fududeeyo dhamaystirka baadhista maqalka 
dhalaanka.  
 
 
Ilaa intee ayaad haynaysaa xogtayda gaarka ah? 
 
25 sano, sida waafaqsan Jadwalka Haynta iyo Tuurida iyo hagitaanka gaarka ah oo 
ay bixiso Waaxda Caafimaadka ee Waqooyiga Ireland.  
 
Waa maxay xuquuqda aan leeyahay? 
 

• Waxaad xaq u leedahay inaad hesho xaqiijinta ah in xogtaada laga shaqeynayo, 
iyo gelitaanka xogtaada khaaska ah 

• Waxaad xaq u leedahay in la saxdo xogta shakhsiyeed haddii ay khaldan tahay 
ama aanay dhamaystirnayn 

• Waxaad xaq u leedahay inaad 'xakamayso' ama aad cabudhiso ka shaqeynta 
xogta shakhsi ahaaneed, xaalado gaar ah 

• Waxaad xaq u leedahay inaad diido ka shaqeynta xogtaada, xaalado gaar ah 
 
Haddii aad rabto inaad isticmaasho mid ka mid ah xuquuqahan fadlan la xidhiidh 
Iskuduwaha baadhista Maqalka Dhalaanka ee HSC Trust adigoo isticmaalaya 
xidhiidhka soo socda:   
https://www.publichealth.hscni.net/sites/default/files/2023-
01/Contact%20details%20for%20Screening%20Offices_Apr22.pdf 
 
Sideen uga cawdaa haddii aanan ku faraxsanayn dhinac kasta oo Ogeysiiskan 
Qarsoonnimada Macluumaadka ah? 
 
Haddii aadan ku faraxsanayn dhinac kasta oo ogaysiiskan qarsoodiga 
macluumaadka ah, ama sida macluumaadkaaga gaarka ah ama macluumaadka 
ilmahaaga looga shaqeynayo, fadlan la xidhiidh Sarkaalka Ilaalinta Xogta ee jooga 
Hay’adda adigoo isticmaalaya xidhiidhka soo socda:  
https://www.publichealth.hscni.net/sites/default/files/2023-
01/Trust%20Data%20Protection%20Officers_Nov%2022.pdf  
 
Haddii aadan weli ku faraxsanayn, waxaad xaq u leedahay inaad cabasho u gudbiso 
Xafiiska Wakiilka Warfaafinta (ICO): Wycliffe House, Water Lane, Wilmslow, 
Cheshire, SK9 5AF. Tel: 0303 123 1113. Iimaylka: casework@ico.org.uk  
https://ico.org.uk/global/contact-us/   
https://ico.org.uk/concerns/handling/  
  
Isbeddellada Ogeysiiska Qarsoonnimada Macluumaadka 
 
Ogeysiiska Qarsoonnimada macluumaadka waxaa lagu samayn doonaa dib u eegis 
joogto ah wixii cusbooneysiin ahna waxaa la soo gelin doonaa websaydkeena. 

